
眼科心法要訣 

散翳歌 

原文 

散翳形散如鱗點，乍青乍白映瞳中，胞內粟生兼爛痛，

金鍼一撥目光通。還睛散用人參味，桔梗車前苓細風，後用

補肝歸木賊，防風熟地芍山芎。 

*散翳還睛散方：人參五味子  桔梗  車前子  茯苓  細辛  

防風 

*散翳補肝散方：當歸   木賊  防風  熟地黃  白芍藥  川

芎 

 

註釋 

散翳，翳從瞳人內透出，散如鱗點之狀，乍青乍白，胞內起粟而爛，瞳人痛

楚。宜用金鍼撥其內翳之後，先服還睛散清補，後用補肝散收功。 

 

 


